
მუხლი 1. ზოგადი დებულებანი 

1. წინამდებარე დებულება არეგულირებს  „შპს-საქართველოს ეროვნული უნივერსიტეტი 

სეუ“-ს (შემდგომში - სეუ) სტუდენტთა მიერ საგანმანათლებლო პროგრამის (შემდგომში 

- პროგრამა) სავალდებულო პრაქტიკული კომპონენტის (შემდგომში - პრაქტიკა) 

გავლასთან დაკავშირებულ საორგანიზაციო და მეთოდურ საკითხებს. 

2. პრაქტიკა უნდა შესრულდეს პროგრამის ფარგლებში მომზადებული და დამტკიცებული 

პრაქტიკის სილაბუსის საფუძველზე და წინამდებარე დებულების მოთხოვნათა 

დაცვით. 

3. პრაქტიკის სილაბუსი, შესაბამისი საფეხურის პროგრამით გათვალისწინებულ სწავლის 

შედეგებთან შესაბამისობაში, უნდა მოიცავდეს: პრაქტიკის მოცულობას კრედიტებით, 

მიზანს, შინაარსს, შედეგებს (დარგობრივ და ზოგად კომპეტენციებს), სტუდენტის 

პრაქტიკაზე დატვირთვის - საკონტაქტო და დამოუკიდებელი მუშაობის საათების 

განაწილებას, სტუდენტის შეფასების სისტემას (შეფასების კომპონენტები და 

კრიტერუმები) და სხვა აუცილებელ დეტალებს. 

4. პრაქტიკის მიზანია სტუდენტის მიერ პროგრამის ფარგლებში შეძენილი თეორიული 

ცოდნისა და კომპეტენციების შეჯამება, მათი პრაქტიკულად განხორციელება, 

შესაბამისად, პრაქტიკა, დაშვების წინაპირობების გათვალისწინებით, როგორც წესი, 

საბაკალავრო საფეხურზე ხორციელდება დამამთავრებელ სემესტრში, ხოლო 

სამაგისტრო საფეხურზე - სწავლების მეორე წელს. 

5. პრაქტიკის დროს, ინდივიდუალური სამუშაო დავალებების შესრულებისას, სტუდენტს 

მოეთხოვება საკუთარი ცოდნის დემონსტრირება და მაქსიმალური დამოუკიდებლობის 

გამოვლენა, მისი კომპეტენციების ფარგლებში. პრაქტიკის გავლა პოზიტიურად აისახება 

სტუდენტის დასაქმების შესაძლებლობებზე. 

6. საგანმანათლებლო პროგრამის პრაქტიკული კომპონენტის (პრაქტიკის) განხორციელება, 

გარდა საუნივერსიტეტო რესურსებისა, უზრუნველყოფილია რელევანტური პროფილის 

საჯარო ან/და კერძო ორგანიზაციებთან გაფორმებული ხელშეკრულების/მემორანდუმის 

ფარგლებში, რომელიც უნდა ითვალისწინებდეს პროგრამის საფეხურს, დასახელებას, 

სტუდენტთა რეკომენდირებულ რაოდენობას, ასევე, პრაქტიკის მიზანსა და 

ხანგრძლივობას. 

7. ამ მუხლის მე-6 პუნქტისგან განსხვავებული შემთხვევის არსებობისას: 

ა) თუკი სტუდენტი თავად ირჩევს კონკრეტულ პროფილურ პრაქტიკის ობიექტს - უნდა 

წარმოადგინოს ამ ორგანიზაციის წერილობითი თანხმობა - სტუდენტისთვის მენტორის 

გამოყოფისა და პრაქტიკის სრულყოფილად გავლის უზრუნველსაყოფად, პრაქტიკის 

სილაბუსის შესაბამისად; 

ბ) თუკი სტუდენტი დასაქმებულია პროგრამის პროფილის შესაბამისად - უნდა 

წარმოადგინოს დამსაქმებელი ორგანიზაციის მიერ გაცემული ცნობა ან/და შრომითი 

ხელშეკრულება, რაც მოიცავს ინფორმაციას სტუდენტის/დასაქმებულის დაკავებული 

პოზიციისა და სამუშაო აღწერილობის ან/და ფუნქცია-მოვალეობების შესახებ. ამასთან, 

ორგანიზაცია უნდა გამოხატავდეს მზაობას  დასაქმებული სტუდენტის ხელშესაწყობად, 

რაც გულისხმობს - თანამშრომლობას პრაქტიკის ხელმძღვანელთან (სეუ-ს მხრიდან),  

დასაქმებული სტუდენტისთვის პრაქტიკის ინდივიდუალური პროგრამის შემუშავებისა 

და განხორციელების პროცესში, სტუდენტის ხელშეწყობას პრაქტიკის ანგარიშისთვის 

საჭირო ინფორმაციისა ან/და მასალის მოგროვებაში. 

8. პრაქტიკის ობიექტი უნდა უზრუნველყოფდეს: 

ა) პრაქტიკის სრულყოფილი განხორციელებისათვის სათანადო პირობებს, პრაქტიკის 

პროგრამით გათვალისწინებული სწავლის შედეგების მისაღწევად; 

ბ) გამოცდილი და კვალიფიციური სპეციალისტის - მენტორის გამოყოფას, რომელიც 

პრაქტიკის ობიექტზე უხელმძღვანელებს სტუდენტთა პრაქტიკის პროცესს, დაეხმარება 

მათ მიზნების მიღწევაში, მონაწილეობს სტუდენტის პრაქტიკის შეფასების პროცესში. 

მუხლი 2. პრაქტიკის ორგანიზებისა და განხორციელების ძირითადი პრინციპები 

1. პრაქტიკის პროცესი შედგება შემდეგი ეტაპებისგან:   

ა) მოსამზადებელი ეტაპი; 

ბ) სტუდენტის საქმიანობა პრაქტიკის ობიექტზე;  

გ) სტუდენტის მიერ პრაქტიკის დღიურის წარმოება; 

დ) სტუდენტის მიერ პრაქტიკის ანგარიშის მომზადება; 

ე) სტუდენტის მიერ პრაქტიკის ანგარიშის დაცვა. 

2. პრაქტიკის დაწყებას წინ უსწრებს მოსამზადებელი ეტაპი, რომელსაც შესაბამისი 

პროგრამის ხელმძღვანელის კოორდინირებით, ორგანიზებას უწევს სეუ-ს კარიერული 

განვითარებისა და კურსდამთავრებულებთან ურთიერთობის სამსახური და მოიცავს: 

ა) სტუდენტთა პრაქტიკაზე მიღების საკითხის შეთანხმება - სტუდენტთა რაოდენობის, 

პრაქტიკის ხანგრძლივობის, სამუშაო გრაფიკისა და სხვა აუცილებელი საკითხების 

განსაზღვრის მიზნით, პრაქტიკის ობიექტის უფლებამოსილ თანამშრომელთან; 

გ) პრაქტიკის ობიექტზე დანიშნული მენტორისათვის სტუდენტთა სიის, პრაქტიკის 

სილაბუსისა და სხვა აუცილებელი ინფორმაციის/მასალის მიწოდება; 

დ) შეხვედრის ორგანიზება, სტუდენტებისთვის პრაქტიკის გავლასთან დაკავშირებული 

ინფორმაციის (პრაქტიკის ვადებისა და გრაფიკის შესახებ; მისაღწევი სწავლის შედეგების 

შესახებ; დღიურის წარმოებისა და ანგარიშის მომზადების შესახებ; პრაქტიკის შეფასების 

კრიტერიუმების შესახებ და სხვ.) გაცნობის მიზნით.  

3. ინფორმაცია პრაქტიკის ობიექტების შესახებ, სემესტრის დაწყებამდე, აისახება სასწავლო 

პროცესის მართვის ელექტრონულ სისტემაში (emis.seu.edu.ge), სადაც, სტუდენტი თავად 

ირჩევს მისთვის სასურველ პრაქტიკის ობიექტს. შესაბამისად, სისტემა ავტომატურად 

ახდენს პრაქტიკაზე დაშვებულ/გაგზავნილ სტუდენტთა სიის ფორმირებას. 

მუხლი 3. პრაქტიკის ხელმძღვანელობა  

1. სეუ-ს მხრიდან, პრაქტიკის განხორციელების პროცესს ზედამხედველობას უწევს და 

სტუდენტს ხელმძღვანელობს - პრაქტიკის ხელმძღვანელი, რომელიც შეიძლება იყოს 

შესაბამისი პროგრამის განმახორციელებელი (შესაბამისი მიმართულების) აკადემიური 

ან მოწვეული პერსონალი. 

2. პრაქტიკის ხელმძღვანელი ვალდებულია: 

ა) უზრუნველყოს სტუდენტის/სტუდენტების ინფორმირება და კონსულტირება; 

ბ) გააცნოს სტუდენტს/სტუდენტებს პრაქტიკის პროგრამა (სილაბუსი); 

გ) ითანამშრომლოს მენტორთან პრაქტიკის მიმდინარეობისას (პირისპირ ან/და ონლაინ), 

პრაქტიკის განხორციელების მონიტორინგის მიზნით; 

დ) დაეხმაროს სტუდენტს/სტუდენტებს პრაქტიკის ანგარიშის მომზადებაში; 

ე) მონაწილეობა მიიღოს სტუდენტის შეფასების პროცესში. 

3. პრაქტიკის ობიექტზე, სტუდენტის მიერ კონკრეტული სამუშაოს შესრულების პროცესს 

წარმართავს და კოორდინაციას უწევს მენტორი, რომელიც არის პრაქტიკის ობიექტის 

მიერ შერჩეული კვალიფიციური თანამშრომელი. 

4. მენტორი ვალდებულია: 

ა) უზრუნველყოს პრაქტიკის ჩატარება, ხელშეკრულება/მემორანდუმის და პრაქტიკის 

პროგრამის (სილაბუსის) შესაბამისად; 

ბ) უზრუნველყოს პრაქტიკის ობიექტის შინაგანაწესის, შრომის უსაფრთხოებისა და 

ეთიკის ნორმების (ასეთის არსებობის შემთხვევაში) სტუდენტებისთვის გაცნობა და 

სტუდენტთა მხრიდან მათ დაცვაზე კონტროლი; 

გ) უხელმძღვანელოს სტუდენტთა პრაქტიკის პროცესს და მათ ყოველდღიურ მუშაობას; 

დ) დაეხმაროს სტუდენტებს მათთვის საჭირო ინფორმაციისა და მასალების მოპოვებაში; 

ე) მისცეს სტუდენტებს ინდივიდუალურ დავალებები და დაეხმაროს მის შესრულებაში; 

ვ) დროულად მიაწოდოს ინფორმაცია პრაქტიკის მიმდინარეობის, მათ შორის, 

არსებული პრობლემების თაობაზე, პრაქტიკის ხელმძღვანელს (სეუ-ს მხრიდან); 

ზ) მონაწილეობა მიიღოს სტუდენტის შეფასების პროცესში. 

5. პრაქტიკის პროცესის ეფექტურად მიმდინარეობისთვის მნიშვნელოვანია, პრაქტიკის 

ხელმძღვანელსა და მენტორს შორის დაიგეგმოს პერიოდული შეხვედრები, პირისპირ ან 

ონლაინ, პრაქტიკის პროცესის მონიტორინგის ან/და პრაქტიკის შემაჯამებელი 

განხილვის მიზნით.  

მუხლი 4. სტუდენტთა უფლება-მოვალეობანი 

1. სტუდენტს უფლება აქვს:   

ა) გაიაროს პროგრამით გათვალისწინებული პრაქტიკა რეალურ სამუშაო გარემოში;  

ბ) მოითხოვოს ადეკვატური და უსაფრთხო გარემო;  

გ) მიიღოს ინფორმაცია, კონსულტაციები და  დახმარება პრაქტიკის ხელმძღვანელისგან 

ან/და მენტორისგან, პრაქტიკის თავისებურებებისა და/ან შესასრულებელ სამუშაოსთან 

დაკავშირებით. 

2. სტუდენტი ვალდებულია:   

ა) დაესწროს მოსამზადებელ ეტაპზე დაგეგმილ საინფორმაციო შეხვედრას; 

ბ) დროულად გამოცხადდეს პრაქტიკის ობიექტზე და გაიაროს პრაქტიკა განსაზღვრულ 

ვადებში; 

გ) დაიცვას პრაქტიკის ობიექტზე მისი შინაგანაწესი, შრომის უსაფრთხოებისა და ეთიკის 

ნორმები (არსებობის შემთხვევაში); 



დებულება სტუდენტთა პრაქტიკის შესახებ, გვ. 5/10 

დ) სრულად შეასრულოს პრაქტიკის პროგრამით (სილაბუსით) გათვალისწინებული, 

მათ შორის, მენტორის ინდივიდუალური დავალებები; 

ე) პრაქტიკის განმავლობაში აწარმოოს პრაქტიკის დღიური; 

ვ) დროულად წარუდგინოს პრაქტიკის ხელმძღვანელს დასრულებული და სათანადო 

სახით გაფორმებული პრაქტიკის ანგარიში; 

ზ) პრატიკის ანგარიში დაიცვას კომისიის წინაშე. 

მუხლი 5. პრაქტიკის დღიური 

1. პრაქტიკის დღიურში სტუდენტი აღწერს მის ყოველდღიურ საქმიანობას პრაქტიკის 

ობიექტზე - ჩამოთვლის აქტივობებს/დავალებებს/შესრულებულ სამუშაოებსა და მათზე 

დათმობილ დროს. 

2. პრაქტიკის დღიურის ყოველდღიურად წარმოება სტუდენტს დაეხმარება პრაქტიკის 

ანგარიშის მომზადებაში. 

3. პრაქტიკის დღიურში სტუდენტის მიერ შეტანილი ინფორმაციის სისწორეს (პრაქტიკის 

ობიექტზე სტუდენტის მიერ შესრულებული სამუშაოსა და მისი შესრულებისთვის 

დათმობილი დროის/საათების შესახებ და ა.შ.) ხელმოწერით ადასტურებს მენტორი. 

4. პრაქტიკის დღიური უნდა შეივსოს ამ დებულების დანართი №1-ის შესაბამისად. 

მუხლი 6. პრაქტიკის ანგარიში 

1. პრაქტიკის ანგარიში წარმოადგენს სტუდენტის მიერ პრაქტიკის ობიექტზე შესწავლილი 

და შესრულებული სამუშაოებს აღწერას, ანალიზსა და დასკვნებს. 

2. პრაქტიკის ანგარიშში ასახული ინფორმაცია ადეკვატური უნდა იყოს საგანმანათლებლო 

პროგრამის პრაქტიკის კომპონენტით (სილაბუსით) გათვალისწინებულ მოთხოვნებთან 

და პრაქტიკის დღიურის ჩანაწერებთან. 

3. პრაქტიკის ანგარიშის ტექსტი: 

- ფორმდება A4 ფორმატის ფურცელზე;  

- ყველა გვერდი ინომრება თანმიმდევრობით; 

- ტექსტი უნდა დაიბეჭდოს მხოლოდ ერთ გვერდზე; 

- გვერდის ველები: მარცხენა 30 მმ მინდორი, ხოლო დანარჩენ მხარეები – 20 მმ; 

- შრიფტი - Sylfaen, ზომა 12;  

- გვერდის ნომრების შრიფტის მინიმალური - 10 მმ; 

- სათაურის შრიფტის ზომა - 14, ქვესათაური - 12; 

- ტექსტის სტრიქონის ინტერვალი - 1.5.  

- მოცულობა არაუმეტეს 10 გვერდისა (დანართების გარეშე). 

4. პრაქტიკის ანგარიში უნდა გაფორმდეს ამ დებულების დანართი №2-ის შესაბამისად. 

მუხლი 7. პრაქტიკის ანგარიშის დაცვა და შეფასება 

1. პრაქტიკის შეფასება ხორციელდება სეუ-ში მოქმედი შეფასების 100 ქულიანი სისტემით. 

პრაქტიკის შეფასებას განსაზღვრავს შუალედური შეფასებებისა (მაქსიმუმ 60 ქულა) და 

დასკვნითი შეფასების (პრაქტიკის ანგარიშის შეფასება, რომელსაც ეთმობა მაქსიმუმ 40 

ქულა) ქულათა ჯამი.  

2. შუალედურ შეფასებებს ახორციელებენ:  

ა) მენტორი - აფასებს სტუდენტის აქტივობას პრაქტიკის ობიექტზე; 

ბ) პრაქტიკის ხელმძღვანელი - აფასებს სტუდენტის პრაქტიკის დღიურს, მის წარმოებას 

პრაქტიკის განმავლობაში. 

3. პრაქტიკის ანგარიშის შეფასებას ახორციელებს პრაქტიკის ანგარიშის დაცვის კომისია 

(შემდგომში - კომისია). 

4. პრაქტიკის შეფასების კომპონენტები და შეფასების კრიტერიუმები განისაზღვრება და 

აისახება პროგრამის პრაქტიკის სილაბუსში, რაც შესაძლებელია განსხვავებული იყოს 

კონკრეტული პროგრამისა და შესაბამისი პრაქტიკის სპეციფიკის გათვალისწინებით. 

5. პრაქტიკის ანგარიშების დაცვის თარიღი/დრო და კომისიის შემადგენლობა, რომელიც 

განისაზღვრება არანაკლებ 3 წევრით, მტკიცდება რექტორის ბრძანებით, შესაბამისი 

ფაკულტეტის დეკანის წარდგინების საფუძველზე.  

6. კომისიის წევრი შეიძლება იყოს პროგრამის აკადემიური პერსონალი ან/და პროგრამის 

შესაბამის დარგში პროფესიული გამოცდილების მქონე მოწვეული სპეციალისტი.  

7. პრაქტიკის ხელმძღვანელი და მენტორი არ შედიან კომისიის შემადგენლობაში. 

8. პრაქტიკის ანგარიშის საჯარო დაცვის პროცედურა ითვალისწინებს: პრაქტიკის 

ანგარიშის წარდგენას; კითხვა-პასუხს; დისკუსიას და შეფასებას. პრაქტიკის ანგარიშის 

დაცვისთვის განკუთვნილია 10-15 წუთი. 

9. კომისიის თითოეული წევრი პრაქტიკის ანგარიშს აფასებს ინდივიდუალურად, 

შეფასების დადგენილი კრიტერიუმების საფუძველზე. ანგარიშის დაცვის საბოლოო 

შეფასება გამოითვლება კომისიის წევრთა ქულათა ჯამის საშუალო არითმეტიკულით. 

10. პრაქტიკის ანგარიშის დაცვის შეფასება სტუდენტებს აესახებათ ელ.პორტალზე 

(emis.seu.edu.ge), დაცვის დასრულებიდან არაუგვიანეს მომდევნო სამუშაო დღეს. 

მუხლი 8. აპელაცია 

1. პრაქტიკის ანგარიშის დაცვაზე მიღებული შეფასების მიმართ პრეტენზიის მქონე 

სტუდენტი უფლებამოსილია, გაასაჩივროს შეფასება სააპელაციო განაცხადით, 

ელ.პორტალზე (emis.seu.edu.ge), შეფასების გამოქვეყნებიდან არაუგვიანეს 3 დღის 

ვადაში. 

2. აპელაცია უნდა იყოს დასაბუთებული, უნდა ჩანდეს შეფასების რომელ კრიტერიუმში/ 

კომპონენტში არ ეთანხმება სტუდენტი მიღებულ შეფასებას. დაუსაბუთებელი აპელაცია 

უბრუნდება განმცხადებელს.    

3. აპელაციის პირველად განხილვას ახორციელებს პროგრამის ხელმძღვანელი. 

4. დასაბუთებული აპელაცია განსახილველად გადაეცემა საპრეტენზიო კომისიას, რომლის 

შემადგენლობა განისაზღვრება ფაკულტეტის დეკანის მიერ. კომისიის შემადგენლობაში 

არ უნდა შედიოდეს პრაქტიკის ანგარიშის დაცვის კომისიის წევრი.  

5. საპრეტენზიო კომისია განიხილავს აპელაციას და გადაწყვეტილებას იღებს სააპელაციო 

საჩივრის მოთხოვნის შესაბამისად. 

6. გადაწყვეტილების ფარგლებში კომისია უფლებამოსილია მიიღოს გადაწყვეტილება: 

ა) ძალაში დატოვოს მიღებული შეფასება; 

ბ) დააბრუნოს პრაქტიკის ანგარიში დაცვის კომისიაზე ხელახალი შეფასების მიზნით; 

ბ) უარი თქვას სააპელაციო განაცხადის დაკმაყოფილებაზე.  

7. აპელაციის შედეგები ეცნობება განმცხადებელს და აისახება საპრეტენზიო კომისიის 

გადაწყვეტილებასა და წარდგინებაში, გასაჩივრებიდან არაუგვიანეს 5 დღის ვადაში.   

მუხლი 9. დასკვნითი დებულებები  

დებულების გაუქმება, მასში ცვლილებებისა ან/და დამატებების შეტანა ხორციელდება 

სეუ-ს რექტორის ბრძანებით.   

დანართი №1 

საქართველოს ეროვნული უნივერსიტეტი სეუ 

სტუდენტის პრაქტიკის დღიური 

სტუდენტის სახელი და გვარი:  

ფაკულტეტი:  

პროგრამა (საფეხური):  

პრაქტიკის ობიექტი:  

პრაქტიკის ხანგრძლივობა:   

პრაქტიკის მენტორი:  

პრაქტიკის ხელმძღვანელი:  

პრაქტიკის ობიექტზე შესრულებული სამუშაოს აღწერა 

თარიღი შესრულებული სამუშაოს აღწერა 
სამუშაოს შესრულებაზე 

დათმობილი დრო/საათები 

   

   

   

   

   

   

   

   

   

   

 

 

სტუდენტის ხელმოწერა:  

პრაქტიკის მენტორის ხელმოწერა:                                                                                                                                  

დანართი №2 

საქართველოს ეროვნული უნივერსიტეტი სეუ 

სტუდენტის პრაქტიკის ანგარიში 

1. ზოგადი ინფორმაცია 

სტუდენტის სახელი და გვარი:  

ფაკულტეტი:  

საგანმანათლებლო პროგრამა 

(საფეხური): 
 

პრაქტიკის მოცულობა/ECTS 

კრედიტები: 
 

პრაქტიკის განხორციელების ადგილი:  

პრაქტიკის განხორციელების პერიოდი:  

პრაქტიკის ხელმძღვანელი:  

პრაქტიკის მენტორი:  

 

2. პრაქტიკის ობიექტის/ორგანიზაციის აღწერა 

ანგარიშის ეს ნაწილი უნდა ასახავდეს სრულყოფილ ინფორმაციას პრაქტიკის ობიექტის 

შესახებ - ორგანიზაციის სრული სახელწოდება, ორგანიზაციულ-სამართლებრივი ფორმა, 

მისამართი, საქმიანობის სფერო, საქმიანობის ძირითადი ასპექტები და ა.შ. 

3. პრაქტიკის პროცესში განხორციელებული საქმიანობის აღწერა და ანალიზი 

ანგარიშის ეს ნაწილი მოიცავს სტუდენტის მიერ გავლილი პრაქტიკის აღწერას, ანალიზსა 

და კრიტიკულ ხედვას. 

სტუდენტმა უნდა აღწეროს პრაქტიკის პერიოდში დაგეგმილი აქტივობები და 

შესრულებული სამუშაოები. მოცემული ინფორმაცია ადეკვატური უნდა იყოს შესაბამისი 

პროგრამის პრაქტიკის კომპონენტის (სილაბუსის) შინაარსთან და პრაქტიკის დღიურის 

ჩანაწერებთან. 

სტუდენტი აანალიზებს და აფასებს გავლილ პრაქტიკას, პროგრამის/პრაქტიკის 

კომპონენტის სწავლის შედეგებთან მიმართებით -  თუ რა ცოდნა, უნარები და 

გამოცდილებას შეიძინა. ასევე, არსებობის შემთხვევაში, რა სირთულეებს გადააწყდა და 

როგორ გადაჭრა პრობლემები.  სტუდენტმა, სასურველია გამოხატოს მისი 

დამოკიდებულება გავლილი პრაქტიკის მიმართ - რა მოლოდინები ჰქონდა და რა კუთხით 

დაინახა პროფესია, დასაქმების შესაძლებლობა და სხვ. 

 

4. დასკვნა 

ამ ნაწილში სტუდენტმა უნდა შეაჯამოს პრაქტიკის ობიექტზე მუშაობის შედეგები, 

გამოკვეთოს პრაქტიკის ძლიერი და გასაუმჯობესებელი მხარეები და რეკომენდაციები 

პრაქტიკის პროცესში გამოკვეთილი პრობლემების (არსებობის შემთხვევაში) 

გადასაჭრელად.   

5. დანართები (არსებობის შემთხვევაში)  

პრაქტიკის ანგარიშში წარმოდგენილი ფაქტობრივი ინფორმაციის მეტი სიცხადისთვის, 

სტუდენტს შეუძლია დანართების სახით გამოიყენოს კონტექსტთან შესაბამისი, 

გრაფიკული გამოსახულებები, სქემები, დოკუმენტები, ბმულები და სხვა მასალა,  

 

სტუდენტის ხელმოწერა:  

თარიღი:                                            

პრაქტიკის ხელმძღვანელის ხელმოწერა:  

თარიღი:                                        

                                            

 

  

 

 


